
 
 
 

 
 
 

Weereens ‘n genotvolle  
streekkamp!!!  23 Waens en 4  

besoekers trek saam by hierdie  
altyd gewilde kampterrein kort voor 

die winter toeslaan. 
Vrydagaand se boerewors en braai= 

broodjies word terdeë geniet en die 
boekevat kry nuwe kleur met Rudie se 
kitaarbegeleiding tydens samesang.  
Saterdag begin onstuimig want Rudie 
soek dringend na ‘n tandarts en by die 
swembad begin oorverdowende musiek 
van die ouer-en-kinddag wat deur die 
oord gereël was. 

 
Die fotoraai was ‘n reuse sukses met meer as dertig fotos van Sawanante uit 
hul prille jeug.  Die identifisering het gesorg vir kopkrap en die interessanste 
opmerkings soos “kyk na sy ore”, “daai broek se styl gee hom weg”, “wie het 
sulke mooi dimples” ens.  Sawanante het mekaar weer van nader bekyk om 
iets herkenbaars te soek.  Groot pret.  Verbasend genoeg was daar vier 
korrekte inskrywings en Diana Fourie loop weg met die eerste prys. 
 
Sondag begin met ‘n tipiese Marnette-erediens waartydens sy ons weer 
daarop wys om mekaar te sien as draers van die Gees van God.  Ons is almal 
saam met Marnette bly om te hoor dat sy binnekort in ‘n gemeente bevestig 
sal word. 
Die “saambrunch” was soos oudergewoonte ‘n 
lekker saam kuiergeleentheid en Rietvallei se se 3e 
verjaardag word met vonkelwyn gevier.   
(Fritz Crous) 

 
 
 

 
  Ons kampkommandante vir die naweek was 
  Mia, Rudie en Fritz en Etresia 

RIETVALLEI GROEI STEEDS!!! 
Nuwe lede, Willem en Martie Momberg  
word verwelkom.   
 
 
 

Bywoningsplaatjies 
is ook aan Oom 

Mynhardt & Tannie 
Wimpie vir 50  

algemene kampe 
toegeken. 

 
 
 
 

 
 
Ons gaste vir die 
naweek was Jos en 
Christine Groenewald 
(links), Anneline Green 
en Cornel Fourie – hier 
saam met Trix op die 
foto regs 
 
 
 
 
 
 
 
 

 
 
 
 
 

 
Daar was ook twee verjaarsdae gevier oor die naweek.  
Reinier van den Berg het Vrydag verjaar en Wayne Botha die 
Sondag.  Hier ontvang Wayne sy ‘verjaarsdagkersiekoek’ van 
Rudie. 
 
 


